
GOUVÈNÈ CUOMO LANSE NOUVO APLIKASYON MOBIL AK YON SITWÈB 

RAFRECHI POU GWO FWA ETA NEW YORK 

 
Gouvènè Andrew M. Cuomo jodia te anonse yon nouvo aplikasyon mobil ak yon sitwèb 
mizajou pou gwo Fwa Eta New York, kap fonksyone chak jou jiska 7 septanm. Nouvo 
zouti sa yo pral pèmèt itilizatè yo achte tikè sou entènèt, kreye orè pèsonalize avèk 
rapèl sou aktivite yo pandan tout jounen an, ak dispoze yon kat ki konpatib avèk GPS ki 
pral pèmèt vizitè yo konnen ki kote yo ye sou teren fwa a. Aplikasyon mobil la, ki te fèt 
pa Persource, disponib nan nysfair.org/app.  
 
“Nouvo aplikasyon ak sitwèb la pral pote youn nan tradisyon ki pi presye nan eta nan 
21yèm syèk la,” Gouvènè Cuomo te deklare. “Avèk nouvo zouti sou sitwèb la ak nan 
telefòn mobil yo, li pat janm pi fasil pou planifye yon jounen nan fwa a epi gade sa ki pi 
bon eta gen pou ofri. Mwen ankouraje tout moun pou itilize zouti sa yo epi fè yon vwayaj 
ane sa a nan gwo Fwa Eta New York.” 
 
Nouvo aplikasyon sa disponib gratis nan Apple and Google Play marketplaces. Nan 
aplikasyon an, itilizatè yo ka desann nan aktivite kap fèt chak èdtan ak espektak mizik 
pou devlope yon itinerè pèsonalize. Lè yo ajoute yon aktivite nan itinerè a, patisipan fwa 
yo pral resevwa yon rapèl 5 minit anvan li kòmanse. Aplikasyon an prezante tou “Food 
Finder,” ki itilize GPS pou jwenn lokasyon egzat yon itilizatè epi montre lokasyon 
founisè manje nan fwa a. 
 
Kominikasyon se yon lòt fonksyon enpòtan nan aplikasyon an. Bouton pou Facebook ak 
Twitter pèmèt itilizatè yo wè afich ak tweet ki nan fwa a nan tan reyèl, pandan ke 
seksyon mesaj la bay fwa kapasite pou pouse enfòmasyon enpòtan oswa ijan pou tout 
itilizatè aplikasyon yo anmenmtan.  
 
Aplikasyon an lye dirèkteman a nouvo sitwèb la, www.nysfair.org, ki pèmèt chanjman 
nan kontni rive enstantaneman nan toulède platfòm yo. Sitwèb la pat ajou depi dènye 
renovasyon l nan ane 2012. Depi lè sa, navigasyon an te deplase a telefòn ak tablet. 
Jodia, plis pase mwatye nan tout vizit yo nan sitwèb fwa eta, fèt apati aparèy mobil yo. 
An repons a sa, nouvo sitwèb la kounye a adapte a mobil -- ajiste konsepsyon l baze 
sou gwosè ekran l, keseswa yo gen aksè a sit la sou yon òdinatè biwo avèk yon gwo 
ekran oswa sou yon telefòn selilè avèk yon ekran etwat. 

Troy Waffner, Direktè pa Entèrim Fwa a, te deklare, “Nou toujou ap chèche nouvo fason 
pou amelyore eksperyans vizitè nou yo nan gwo Fwa Eta New York e sa te kòmanse 
byen lontan anvan yo te antre nan pòtay nou yo. Lè nou bay yon nouvo sitwèb senplifye 
avèk fonksyon aplikasyon ki konpatib, nap asire ke patisipan yo nan fwa gen disponib 
dènye enfòmasyon sou fwa ansanm avèk aktivite pandan tout ane a senpleman nan 
touch yon bouton.”  
 
Nouvo sitwèb la te bati pou jere gwo kantite trafik pandan sezon fwa Eta, avèk plis pase 
50,000 vizitè chak jou. Lòt amelyorasyon yo gen ladan yon chema pi dinamik, ba 
navigasyon ki gen kòd koulè anlè tèt chak paj kòm itilizatè a ap fè defile nan direksyon 
anba, ak kapasite pou bay itilizatè yo rakousi baze sou mo-kle pou fè rechèch yo reyisi 
pi rapidman. 
 
Fonksyon pandan lontan sitwèb la kap ede moun yo bati yon itinerè pou vizit yo nan fwa 
egalman amelyore. Plizyè milye aktivite ap fèt pandan 12 jou fonksyonman fwa a, enkli 
plis pase 500 pèfòmans mizikal gratis. Li kapab entimidan pou eseye planifye yon jou 
nan Fwa a, kidonk zouti sitwèb ki amelyore prezante aktivite fwa a nan plizyè diferan 
fason pou fè planifikasyon an vin pi fasil epi ede bati yon itinerè: pa jou, lè ak lokasyon. 
 
Sitwèb la entegre tout kontni ki gen rapò alafwa a toulè 12 jou yo nan fwa ansanm avèk 
itilizasyon pandan tout ane nan fwa pou plizyè santèn aktivite, mete fen nan pratik pou 
chanje tout sitwèb la pou chak sezon.  

